
Borrador de decreto polo que se modifica o Decreto 52/2014, do 16 

de abril, polo que se regulan as instrucións xerais  de ordenación e 

de xestión de montes de Galicia.  

 

 

A Lei 7/2012, do 28 de xuño, de montes de Galicia, na súa disposición transitoria sexta, 

establece que os montes ou terreos forestais haberán de dispoñer dun instrumento de 

ordenación ou xestión forestal obrigatorio e vixente, como máximo, no prazo de seis anos 

desde a publicación das instrucións de ordenación de Galicia. Estas instrucións publicáronse 

no Diario Oficial de Galicia do 8 de maio de 2014, mediante o Decreto 52/2014, do 16 de 

abril, polo que se regulan as instrucións xerais de ordenación e de Xestión de montes de 

Galicia. Así, o prazo de seis anos para que os montes dispoñan dun instrumento de 

ordenación ou Xestión forestal remata o  8 de maio de 2020. 

Esta mesma lei, na súa disposición transitoria oitava, indica que se os titulares dos montes 

que teñan a obriga de dotarse dun instrumento de ordenación ou de xestión forestal, ou, se 

é o caso, dunha adhesión expresa a referentes de boas prácticas e aos modelos silvícolas 

orientativos se, chegada a data máxima na que se deben dotar de tales instrumentos, 

incumpren a súa obriga ao respecto, non poderán percibir axudas, subvencións ou 

beneficios fiscais. 

Por outra banda, o Decreto 52/2014, do 16 de abril, polo que se regulan as instrucións 

xerais de ordenación e de xestión de montes de Galicia, na súa disposición transitoria 

segunda, permitiu que calquera persoa propietaria ou titular dun monte, independentemente 

da súa superficie e para os sós efectos da exención do cumprimento do requisito da 

disposición do instrumento de ordenación ou Xestión forestal para a  obtención de 

beneficios, tales como axudas relativas ao desenvolvemento rural, poida comunicar a súa 

adhesión aos referentes de boas prácticas e modelos silvícolas ou de xestión forestal. Esta 

excepción ao cumprimento deste requisito permitiríase, segundo o disposto no dito decreto 

ata o  8 de agosto de 2018 (data correspondente aos catro anos dende a súa entrada en 

vigor). 



 

2 de 3 

Dirección Xeral de Ordenación Forestal 

San Lázaro, s/n 
15781 Santiago de Compostela 
Teléfono: 981 546 108  Fax: 981 546 101 
mediorural.montesgalicia@xunta.es 

Non é oportuno que exista un período de tempo durante o cal, non sendo obrigatorio 

dispoñer dun instrumento de ordenación ou xestión forestal, os montes que carecen de 

instrumento non poidan acceder ás distintas subvencións que se convoquen. Por este 

motivo, vincúlase o réxime transitorio establecido no Decreto 52/2014, do 16 de abril, ao 

prazo establecido na Lei 7/2012, do 28 de xuño. 

De acordo co artigo 27.10 do Estatuto de Autonomía de Galicia, corresponde á comunidade 

autónoma galega a competencia exclusiva en materia de montes, aproveitamentos forestais, 

vías pecuarias e pastos, sen prexuízo do disposto no artigo 149.1.23 da Constitución. 

O Decreto 166/2015, do 13 de novembro, polo que se aproba a estrutura orgánica da 

Consellería do medio rural, establece que ésta é o órgano da Administración galega 

competente en materia de montes. 

Este decreto foi sometido a estudio do Consello Forestal de Galicia. 

Na súa virtude e en uso das atribucións conferidas pola Lei 1/1983, do 22 de febreiro, de 

normas reguladoras da Xunta de Galicia e da súa Presidencia, por proposta da conselleira 

do Medio Rural, de acordo/oido co Consello Consultivo e despois de deliberación do 

Consello da Xunta de Galicia na súa reunión do día ____________________, 

 

DISPOÑO, 

 

Artigo único. Modificación do Decreto 52/2014, do 16 de abril, polo que se regulan as 

instrucións xerais de ordenación e de xestión de montes de Galicia 

A disposición transitoria segunda do Decreto 52/2014, do 16 de abril, polo que se regulan 

as instrucións xerais de ordenación e de xestión de montes de Galicia, queda modificada 

como segue: 

“Disposición transitoria segunda 

1. Calquera persoa propietaria ou titular dun monte, independentemente da súa 

titularidade, condición ou superficie en coto redondo e só para os efectos previstos en 

materia de obtención de beneficios, tales como axudas relativas ao desenvolvemento 

rural, poderá comunicar a súa adhesión aos referentes de boas prácticas e modelos 

selvícolas ou de xestión forestal, da forma e maneira disposta na presente norma, para 

considerarse que dispoñen dun instrumento equivalente que é compatible cunha xestión 

forestal sustentable de acordo coa definición da Conferencia Ministerial sobre a 

Protección de Bosques en Europa de 1993. 

Este réxime transitorio só será aplicable a aquelas subvencións cuxo prazo de 

execución finalice antes da data establecida na disposición transitoria sexta da Lei 

7/2012, do 28 de xuño, de montes de Galicia. 

2. Os montes ou terreos forestais deberán dispoñer dun instrumento de ordenación ou de 

xestión forestal obrigatorio e vixente antes do final do prazo estipulado na Lei 7/2012, do 

28 de xuño, de Montes de Galicia; transcorrido o mesmo, non se autorizarán 

aproveitamentos forestais nos devanditos montes.” 

 

Disposición final primeira. Facultade de desenvolvemento 

Facúltase á persoa titular da consellería competente en materia do medio rural para que 

dite as disposicións necesarias para o desenvolvemento deste decreto. 

Disposición final segunda Entrada en vigor 

Este decreto entrará en vigor aos vinte días da súa publicación no Diario Oficial de 

Galicia. 

 

Santiago de Compostela,  

Alberto Núñez Feijóo 

Presidente 

Ángeles Vázquez Mejuto 

Conselleira do Medio Rural 


